PERAWI UTAMA SUNNI DAN SYIAH: SUATU ANALISIS
PERBANDINGAN ANTARA AL-ZUHRI DAN ZURARAH

Oleh:
Wan Ahmad Ikmal b. Wan Mohamed @ Adnan'
Mohd Khairulnazrin b. Mohd Nasir?

Abstrak

Perawi utama dalam sesebuah sanad memainkan peranan
vang sangat penting dalam menjaga keaslian dan
ketulenan sesuatu sumber. Justeru, artikel ini bertujuan
untuk memperkenalkan dan menilai secara komparatif
antara dua orang perawi utama dalam periwayatan khabar
daripada dua golongan umat Islam iaitu Ibn Shihab al-
Zuhrt daripada Ahl al-Sunnah wa al-Jamda‘ah dan Zurarah
b. Ayan daripada Syiah. Bagi menilai kredibiliti yang ada
pada dua orang tokoh tersebut, penulis membuat
perbandingan  melalui  latar  belakang  keduanya,
sumbangan dan peranan terhadap aliran masing-masing,
kedudukan dari sudut al-Jarh wa al-Ta‘dil, serangan dan
kritikan daripada pihak musuh serta taburan periwayatan
mereka dalam kitab-kitab utama bagi aliran Ahli Sunnah
dan Syiah. Sebagai rumusan, penulis mendapati kredibiliti
vang ada pada Ibn Shihab al-Zuhri diiktiraf dan disepakati
oleh Ahli Sunnah walaupun terdapat usaha untuk
menjatuhkan beliau oleh golongan Syiah dan Orientalis.
Sebaliknya terhadap Zurarah, kedudukannya
diperselisihkan oleh para imam Syiah sendiri. Bahkan para
ulama Syiah tidak memiliki jawapan yang kental bagi
membelanya.

Kata Kunci: Perawi, Syiah, al-Zuhri, Zurarah,
Perbandingan

PENDAHULUAN

Ketulenan dan kesahan sesuatu riwayat hadis bukan sahaja bergantung
kepada teks, malah ia lebih bergantung kepada kredibiliti perawinya. Al-
Quran menggesa umat Islam untuk mengenal pasti dan meneliti berita
yang dibawa oleh orang fasiq. Justeru, ia membawa  konsep
pengkategorian manusia berdasarkan sahsiah dan keperibadiannya.
Bertitik tolak daripada kefahaman dan penghayatan tinggi ulama A4hl al-
Sunnah wa al-Jamd‘ah, khususnya para muhaddithin, maka mereka telah
menyusun garis panduan dan kriteria bagi mengenal pasti riwayat yang
disandarkan kepada Nabi S.A.W, sama ada diterima atau ditolak.

Kedudukan perawi memberi pengaruh besar kepada status
riwayatnya. Perawi yang memiliki karakter yang amanah, adil, berintegriti
dan kuat hafalan menjadi terma utama dalam aspek penerimaan
riwayatnya. Sebaliknya perawi yang kafir, terlibat dengan bidaah, fasiq
dan lemah hafalan mesti ditolak riwayatnya. Ulama Akl al-Sunnah wa al-
Jamd‘ah telah meninggalkan satu khazanah besar dengan mendahului
aliran-aliran lain dalam merekodkan latar belakang setiap perawi, sama
ada dalam aspek sejarah hidup, keperibadian, guru-guru dan murid-
muridnya, serta statusnya secara umum. Bidang ini dinamakan ilmu Ruwat
al-Hadith.> Manakala cabang yang paling signifikan dalam ilmu ini
dinamakan al-Jarh wa al-Ta ‘dil.*

PERIWAYATAN HADIS MENURUT SUNNI DAN SYIAH

Perawi adalah individu yang meriwayatkan hadis daripada Nabi S.A.W.
Jumlah riwayat yang disampaikan adalah berbeza. Status penerimaan

’ Dalam ilmu hadis, perawi atau rawi adalah individu yang menerima dan
meriwayatkan hadis. I[lmu Rijal al-Hadith, salah satu cabang daripada ‘Ulam al-Hadith
telah diperkenalkan oleh Ahli Sunnah untuk membincangkan tentang perawi hadis
daripada pelbagai aspek. Butiran-butiran utama yang direkodkan adalah berkaitan dengan
sejarah dan biodata perawi hadis, sama ada yang berkaitan dengan nama, gelaran dan
kunyah mereka; kelahiran dan kewafatan, negeri asal, guru dan rakan sebaya; fabagat
seperti sahabat dan tabi ‘in; dan sejarah secara umum dan sebagainya.

* Ilmu al-Jarh wa al-Ta‘dil terbahagi kepada dua bahagian iaitu, al-Jarh dan al-
Ta“dil. Al-Jarh bermaksud menyifatkan perawi hadis dengan sifat yang membawa kepada
penolakan riwayatnya. Sebaliknya, al-Ta ‘dil bermaksud menyifatkan perawi dengan sifat
yang membawa kepada penerimaan riwayatnya. Secara umumnya, seseorang perawi itu
tidak terlepas daripada tiga keadaan: [Pertama] Dikenali dengan keadilannya, maruahnya
yang tinggi dan akhlaknya yang baik; atau [kedua] dikenali umum dengan sifat fasignya,
tidak bermaruah dan buruk pada akhlaknya; atau [ketiga] tidak dikenali latar belakangnya
sama ada baik atau sebaliknya.

hadis dan penolakannya banyak bergantung kepada kedudukan perawinya.
Perawi yang paling banyak meriwayatkan hadis daripada kalangan para
sahabat ialah Abu Hurayrah r.h. (-59 H), manakala daripada kalangan
tabi ‘in pula antaranya ialah Ibn Shihab al-Zuhri (-124 H).> Meskipun tidak
setanding Sunni, Syiah juga memiliki ilmu periwayatan mereka
tersendiri.® Tinjauan kepada kitab-kitab utama menunjukkan bahawa
mereka memuatkan sejumlah besar khabar dan ucapan daripada imam-
imam, bukan hadis Nabi S.A.W. Perawi utama bagi Syiah ialah Zurarah b.
A‘yan (-150 H) yang digelar sebagai perawi daripada tiga imam.’

Penulisan ini akan membincangkan secara komparatif dan kritikal
tentang Ibn Shihab al-Zuhri dan Zurarah b. A‘yan. Perbincangan
menyentuh aspek latar belakang perawi, posisi perawi dalam ilmu
periwayatan, sumbangan kepada aliran dan kritikan musuh. Pada akhir
perbincangan dinyatakan rumusan perbandingan antara dua perawi
tersebut.

PENGENALAN RINGKAS IBN SHIHAB AL-ZUHRI

Imam Ibn Shihab al-Zuhri (58-124H/678-742) adalah tokoh terkemuka
dalam sejarah Islam sebagai perawi utama Sunni. Nama lengkap beliau
ialah Abli Bakr Muhammad b. Muslim b. ‘Ubayd Allah b. ‘Abd Allah b.
Shihab b. ‘Abd Allah b. al-Harith b. Zuhrah. Kabilah Bani Zuhrah salah

> Selain al-Zuhri, ramai lagi tokoh-tokoh perawi Ahli Sunnah terkemuka pada
zaman tabi‘in. ‘Al b. al-Madini (-234 H) berkata: “Riwayat perawi thigah beredar
sekitar al-Zuhr (-124 H) dan ‘Amr b. Dmar (-126 H) di Hijaz; Qatadah (-118 H) dan
Yahya b. Abt Kathir (-132 H) di Basrah; dan Abi Ishaq (-129 H) dan al-A‘mash (-148 H)
di Kifah.” Kebiasaannya hadis-hadis yang sahih tidak keluar daripada jalur periwayatan
enam tokoh tersebut. Lihat Shams al-Din Abt ‘Abd Allah Muhammad b. Ahmad b.
‘Uthman al-Dhahabi (1998), Tadhkirah al-Huffaz, j. 1, Bayrit: Dar al-Kutub al-‘Ilmiyyah,
h. 84.

® Namun, ilmu Rijal dalam Syiah, khususnya dalam aspek al-Jarh wa al-Ta dil
mengandungi kontradiksi hukum yang sangat ketara. Kebiasaannya pada seorang perawi
mereka terdapat dua pendapat; pendapat yang memuji dan pendapat yang mengkritiknya,
malah ada yang dicela dan dilaknat seperti Zurarah b. A‘yan. Lihat Ihsan [laht Zahir al-
Bakistant (1979), al-Sunnah wa al-Shi‘ah, Lahtr: Idarah Turjuman al-Sunnah, h. 178-
169.

7 Syiah juga memiliki perawi-perawi utama daripada imam-imam mereka seperti
Burayd b. Mu‘awiyah Abt al-Qasim al-‘I[jlt (-150 H), Abu Basir Layth b. Murad al-
Bakhtari, Zurarah b. A‘yan (-150 H), Muhammad b. Muslim al-Thaqafi (-150 H) dan
lain-lain. Sharaf al-Din al-Masawi menyatakan dalam kitabnya al-Murdja‘at bahawa
empat tokoh tersebut telah mencapai kedudukan tertinggi dan dipuji oleh Imam Ja“far al-
Sadiq. Lihat Sharaf al-Din ‘Abd al-Husayn al-Miisawi (t.t), al-Muraja‘at. t.q. Husayn al-
Radi, t.tp: Mu’assasah Dar al-Kitab al-Islami, h. 529.

satu cabang daripada Kabilah Quraysh. Beliau dilahirkan pada tahun 58H,
pada akhir kepimpinan khalifah Mu‘awiyah b. Abi Sufyan r.h. Al-Zuhr1
sejak kecil lagi hidup sebagai anak yatim, tiada harta dan tiada
pembimbing.

Ibn Shihab al-ZuhrT menuntut ilmu sejak kecil dengan
menghafal al-Quran dan mempelajari hadis serta fikah. Beliau sempat
mendengar hadis daripada beberapa sahabat seperti Ibn ‘Umar (-73H),
Sahl b. Sa‘d (-91H), Mahmid b. al-Rabi® (-99H) dan Anas b. Malik (-
93H). Guru beliau yang lain terdiri daripada tokoh-tokoh besar kibar
al-Tabi‘in seperti Sa‘id b. al-Musayyab (-94H), ‘Urwah b. al-Zubayr (-
97H), al-Qasim b. Muhammad b. Ab1 Bakr (106H), Salim b. ‘Abd
Allﬁlgl b. ‘Umar (-105H), Abu Idris al-Khawlani (-80H) dan ramai
lagi.

Ibn Shihab al-Zuhrt dikurniakan kecerdasan dan kekuatan hafalan.
Beliau pernah mengatakan, “Aku tidak pernah melakukan persiapan dalam
menyampaikan hadis dan aku tidak pernah ragu tentang hafalanku kecuali
satu hadis, lalu aku tanyakan kepada saudaraku, ternyata itu pun sama
dengan yang aku hafal.”'® Beliau menulis keseluruhan apa yang
didengarnya. Abu al-Zinad (-130 H) berkata: “Aku pernah bersama Ibn
Shihab menghadiri majlis para ulama dan dia membawa lembaran dan
buku tulis. Dia menulis apa sahaja yang dia dengar.”"'

¥ Muhammad b. Sa‘d al-Zuhr (1968), al-Tabaqgat al-Kubra, t.q. Thsan ‘Abbas, j.
2, Bayrat: Dar Sadir, h. 388. Abt ‘Abd Allah Muhammad b. Isma‘il b. Ibrahim al-Ju‘fi
al-Bukhari (t.t), al-Tarikh al-Kabir, t.q. al-Sayyid Hashim al-Nadawr, j. 1, Bayrit: Dar al-
Fikr, h. 220, Abti Hatim Muhammad b. Hibban al-Busti (1975), al-Thigat, t.q. al-Sayyid
Sharaf al-Din Ahmad, j. 5, Bayrit: Dar al-Fikr, h. 359-360, Shams al-Din Muhammad b.
Ahmad b. ‘Uthman al-Dimashqt al-Dhahabi (1985), Siyar A ‘lam al-Nubala’, j. 5, Bayrit:
Mu’assasah al-Risalah, h. 326, Shams al-Din Muhammad b. Ahmad al-Dhahabi1 (2003),
Tarikh al-Islam wa Wafayat al-Mashahir wa al-A'lam, t.q. Bashshar ‘Awwad Ma‘rif, j.
3, Bayrat: Dar al-Gharb al-Islami, h. 499. Abu al-Fida’ Isma‘ill b. ‘Umar b. Kathir al-
Qurashi Ibn Kathir (t.t), al-Bidayah wa al-Nihdyah, j. 9, Bayrit: Maktabah al-Ma“arif, h.
340-348 dan Khayr al-Din b. Mahmiid b. Muhammad al-Zarkali (2002), al-A ‘lam, j. 7,
t.tp: Dar al-‘Ilm li al-Malayin, h. 97.

’ Muhammad Hasan Shurrab berusaha mengira jumlah keseluruhan guru al-Zuhri.
Beliau mendapati angkanya 100 atau lebih. Tambah beliau, barangkali masih terdapat
100 yang lain yang ditinggalkan oleh sejarawan. Lihat Muhammad b. Muhammad Hasan
Shurrab (1993), Al-Imam al-Zuhri ‘Alim al-Hijaz wa al-Sham, Bayrit: Dar al-Qalam, h.
165.

' Shams al-Din Muhammad b. Ahmad al-Dhahabi (1998), op. cit., j.1, h. 84.

" Shams al-Din Muhammad b. Ahmad al-Dhahabi (1985), op.cit., 328.

Selain itu, al-Zuhri dikenali sebagai seorang yang kaya lagi
dermawan. Imam Malik b. Anas (-179 H) berkata: “Ibn Shihab terdiri
daripada manusia yang dermawan.”'? Beliau menerima sumbangan
daripada para pemerintah dan mengagihkan kepada murid-muridnya. Di
samping itu, al-Zuhri memiliki kedudukan yang tinggi dan mempunyai
hubungan yang baik dengan enam orang khalifah daripada Bani
Umaiyyah, khususnya Bani Marwan. la bermula dengan ‘Abd al-Malik b.
Marwan (-86 H), diikuti dengan empat anaknya iaitu al-Walid (-96 H),
Sulayman (-99 H), Yazid (-105 H) dan Hisham (-124 H) serta ‘Umar b.
‘Abd al-‘Aziz (-101 H)."

Kehidupan beliau makmur dengan menuntut dan menyebarkan
ilmu hadis, figah dan sejarah (al-maghazi) selama 70 tahun. Imam al-
ZuhrT meninggal dunia pada 17 Ramadan tahun 124 H di perkampungan
Adami berhampiran dengan Palestin.'*

1. Sumbangan Ibn Shihab al-Zuhri Dalam Bidang Hadis

Realiti tentang ketokohan Ibn Shihab al-Zuhr1 sebagai perawi utama Ahli
Sunnah pada zaman tabi ‘in, dapat kita amati melalui perbincangan tentang
sumbangan beliau dalam bidang hadis. Hakikat ini dapat dilihat pada
aspek-aspek berikut:

a. Beliau adalah antara tokoh-tokoh awal yang membukukan hadis
secara rasmi dengan arahan daripada Khalifah ‘Umar b. ‘Abd al‘Aziz
(-101 H)."” Naskhah-naskhah itu kemudiannya dihantar kepada setiap
gabenor bagi segenap wilayah.'®

2 Ibid, j. 5,h. 338.

" Muhammad b. Muhammad Hasan Shurrab (1993), op.cit, h. 124.

" Ibid, h. 373-382.

"> Al-Hafiz Ibn Hajar al-‘Asqalani (852 H) menjelaskan bahawa pada peringkat
awal sebahagian sahabat dan fdbi‘in tidak gemar menulis hadis. Mereka mendahulukan
periwayatan hadis secara hafalan sebagaimana mereka menerimanya juga dengan cara
hafalan. Namun, zaman berlalu dan bakat dan kekuatan hafalan mula berkurangan.
Justeru, para ulama mula menulis hadis. Tambah beliau, tokoh pertama yang
membukukan hadis ialah Ibn Shihab al-ZuhrT dengan arahan daripada ‘Umar b. ‘Abd al-
‘Aziz pada awal tahun 100 H. Selepas itu, kegiatan penulisan dan pembukuan hadis
semakin giat dan banyak kebaikan muncul daripadanya. Ahmad b. ‘Al1 b. Hajar, Abt al-
Fadl al-‘Asqalani (1379 H), Fath al-Bari Sharh Sahth al-Bukhari. j. 1, Bayrut: Dar al-
Ma‘rifah, h. 208.

' Ibn ‘Abd al-Barr Abii ‘Umar Yusuf b. ‘Abd Allah al-Namri al-Qurtubi (1994),
Jami® Bayan al-‘Ilm wa Fadlih, t.q. Abu al-Ashbal al-Zuhr, j.1, Riyad: Dar Ibn al-Jawzi,
h. 331.

b. Kira-kira 90 hadis yang hanya diriwayatkan melalui riwayat al-Zuhri
dengan sanad-sanad yang baik.'” Manakala sejumlah lebih 40 orang
perawi yang mana riwayat mereka hanya diambil oleh al-Zuhri.'
Beliau menyebarkan hadis dan ilmu pada segenap pelosok Tanah
Arab seperti Hijaz, Sham, ‘Iraq dan Mesir. Beliau telah melahirkan
murid-murid yang tersohor dari tempat-tempat tersebut seperti Imam
Malik b. Anas (-179 H), Sufyan b. ‘Uyaynah (-198H), al-Layth b.
Sa‘d (-175H), al-Awza‘l (-157H), Muhammad b. al-Munkadir (-
130 H), Qatadah b. Di‘amah (-118 H), Ibn Abt Dhi’b (-158 H),
Shu‘ayb b. Abi Hamzah (-162 H) dan lain-lain."

c. Al-Zuhrt giat berkempen kepada periwayatan hadis berserta dengan
sanadnya. Sufyan b. ‘Uyaynah (-198 H) berkata. “Pada suatu hari, al-
Zuhr1 menyampaikan satu hadis. Saya berkata kepadanya:
“Sampaikanlah hadis itu tanpa sanad.” Beliau berkata: “Adakah aku
akan menaiki bumbung rumah tanpa tangga?”*’

d. Al-Zuhri juga memiliki jumlah riwayat yang banyak. Para ulama
seperti ‘Al b. al-Madini (-234 H) dan Abu Dawud (-275 H)
menyatakan bahawa jumlah hadis yang diriwayatkan oleh al-Zuhri
adalah sebanyak 2200 teks hadis.”' Menurut kiraan Syeikh Dhiyab al-
Ghamidi, bilangan hadis al-Zuhr1 yang terdapat dalam al-Kutub al-
Sittah dan kitab-kitab lanjutannya berjumlah 1415 teks hadis.*

e. Terdapat tujuh sanad paling sahih (asah al-asanid ) yang melalui jalur
periwayatan al-Zuhri. Sanad-sanad yang dimaksudkan adalah seperti
berikut:

7 Muslim b. al-Hajjaj, Aba al-Husayn al-Naysabiri (t.t), Sahth Muslim, t.q.
Muhammad Fu‘ad ‘Abd al-Badqf, j.3, Bayrit: Dar Ihya’ al-Turath al-°Arabt, h. 1268.

'® Shams al-Din Muhammad b. Ahmad al-Dhahabi (2003), op. cit., h. 449.

¥ Yisuf b. al-Zakiy al-Mizzi (1980), op. cit., j. 26, h. 427-431 dan Muhammad b.
Muhammad Hasan Shurrab (1993), op.cit, h. 196-213.

2 <Abd al-Rahman b. Abi Bakr, Jalal al-Din al-Suyiti (t.t), Tadrib al-Rawr f
Sharh Taqrib al-Nawawi, t.q. ‘Abd al-Wahhab ‘Abd al-Latif, Riyad: Maktabah al-Riyad
al-Hadithah, h. 160.

! Shams al-Din Muhammad b. Ahmad al-Dhahabi (1998), op. cit.j.1, h. 83.
Shams al-Din Muhammad b. Ahmad al-Dhahabi (1985), op. cit., j. 5, h. 328

2 Riwayat-riwayat al-ZuhrT terdapat dalam al-Kutub al-Sittah, Muwatta’ Imam
Malik, Musnad Imam Ahmad, Musnad al-Darimt dan kitab-kitab hadis lain. Muhammad
b. Yahya al-Dhuhli (-252 H) telah mengumpulkan hadis-hadis yang diriwayatkan oleh al-
Zuhr1 dalam kitabnya yang bertajuk al-Zuhrawiyyat. Usaha ini disempurnakan oleh dua
tokoh terkemudian iaitu Abl ‘All al-Husayn b. Muhammad al-Masarjasi (-365 H) dan
Abl Bakr b. Mihran al-NaysabtirT (-295 H). Lihat Muhammad ‘Ajjaj b. Muhammad
Tamim (1980), al-Sunnah Qabl al-Tadwin. Bayrit: Dar al-Fikr, h. 499-500 dan Dhiyab
b. Sa‘d al-Hamdan, al-Ghamidi, (1433 H), Tawrig al-Minnah li Huffaz al-Asanid wa al-
Sunnah, t.tp: t.p, h. 73.

e Imam Ahmad (-241 H) dan Ishaq b. Rahtiyah (238 H) berpendapat
sanad paling sahih ialah riwayat al-ZuhrT daripada Salim b. ‘Abd
Allah (-106 H) daripada Ibn ‘Umar (-73 H).”

e Menurut al-Hakim (-405 H), sanad di atas adalah sanad paling
sahih yang meriwayatkan hadis ‘Umar b. al-Khattab (-23 H)*
atau

e Melalui riwayat al-Zuhri daripada al-Sa’ib b. Yazid (-91 H)
daripada ‘Umar.”

e ‘Abd al-Razzaq (-211 H), Ibn Abi Shaybah (-235 H) dan al-Nasa’1
(-303 H) pula memilih jalur riwayat al-Zuhr1 daripada ‘All Zayn
al-‘Abidin (-95 H) daripada bapanya al-Husayn r.h. (-61 H)
daripada ‘Ali b. Abi Talib r.h. (-40 H).*

e Riwayat al-Zuhrt daripada ‘Ubayd Allah b. ‘Abd Allah al-Hudhalt
(-98 H) daripada Ibn ‘Abbas (-68 H) daripada ‘Umar (-23 H).”’

e Menurut al-Hakim (405H), sanad paling sahih bagi hadis Abu
Hurayrah r.h. (-59 H) ialah melalui riwayat al-Zuhri daripada
Sa‘id b. al-Musayyab (-94 H),?® dan

e Sanad yang paling sahih bagi hadis ‘Aishah r.h. (-57 H) melalui al-
Zuhri daripada ‘Urwah b. al-Zubayr (-97 H).*

» Muhammad b. ‘Abd Allah al-Naysabiiri al-Hakim (1977), Ma rifah “Ulim al-
Hadith, t.q. al-Sayyid Muazzim Husayn Bayrat: Dar al-Kutub al-‘Ilmiah, h. 99. Shams
al-DinAbu al-Khayr Muhammad b. ‘Abd al-Rahman al-Sakhawi (2003),Fath al-Mughith
bi Sharh Alfiyyah al-Hadith li al-‘Iraqi, j. 1, Misr: Maktabah al-Sunnah, h. 37 dan “Abd
al-Rahman b. Ab1 Bakr al-Suyiti (t.t), op. cit., j. 1, h. 77.

2‘5‘ ‘Abd al-Rahman b. Abi Bakr al-Suyiiti (t.t), op. cit., j. 1, h. 83.

Ibid.

26 Muhammad b. ‘Abd Allah al-Naysabiiri al-Hakim (1977), op. cit., h. 99. Ahmad
b. ‘Ali b. Thabit Abt Bakr, al-Khatib al-Baghdadi (t.t), al-Kifayah fi ‘llm al-Riwayah, t.q.
Abii ‘Abd Allah al-Siraqi, al-Madinah al-Munawwarah: al-Maktabah al-‘Ilmiyyah, h.
397. Muhammad b. ‘Abd al-Rahman al-Sakhawi (2003), op. cit., j. 1, h. 37-38 dan ‘Abd
al-Rahman b. Ab1 Bakr al-Suyiti (t.t), op. cit,, j. 1, h. 78.

7 <Abd al-Rahman b. Abi Bakr al-Suyiiti (t.t), op. cit., j. 1, h. 85.

* Ibid, j. 1, h. 86.

* Muhammad b. ‘Abd Allah al-Naysabiri al-Hakim (1977), op. cit., h. 99 dan
‘Abd al-Rahman b. Abi Bakr al-Suytti (t.t), op. cit., j. 1, h. 87.

Rajah 1: Sanad Hadis Paling Sahih Melalui Jalur Periwayatan al-Zuhri

— Salim [— Ibn ‘Umar r—— ‘Umar b. al-Khattab

— Zayn al-‘Abidin [— al-Husaynb. ‘Ali [ ‘Alib. Abi Talib

— Anas b. Malik

Al-Zuhri 1 Urwahb. al-Zubayr [ ‘Aishah

— ‘Ubayd Allah b. ‘Abd Allah b. ‘Utbah [ Ibn ‘Abbas [ ‘Umar b. al-Khattab

— Al-Saibb Yazid [ ‘Umar b. al-Khattab

— Sa‘id b. al-Musayyab [— Abti Hurayrah

Sumber: Analisis Sanad Paling Sahih, November 2015.

Justeru, jelaslah bahawa al-Zuhri telah memberikan sumbangan
yang sangat besar dalam ilmu hadis sama ada pada aspek riwayah mahu
pun dirayah. Para sarjana Islam daripada Ahli Sunnah yang sezaman
dengan beliau dan terkemudian bersepakat mengiktiraf sifat amanah,
warak, keluasan ilmu dan ketekunan beliau. Antara sanjungan dan pujian
ulama Ahli Sunnah kepada al-Zuhri adalah seperti berikut:

i.  Makhil (-112 H) pernah ditanya, “Siapa orang yang paling alim yang
pernah engkau jumpai?” Beliau menjawab, “Ibn Shihab.” Lalu
ditanya lagi, “Siapa lagi?” Beliau menjawab, “Ibn Shihab.” “Dan
siapa lagi?” Beliau tetap menjawab, “Ibn Shihab.”*

ii.  Ibn Hibban (-354 H) menyatakan bahawa al-Zuhrt adalah orang yang
paling banyak menghafal hadis pada zamannya dan paling teratur
periwayatannya.

iii.  Al-Dhahabt (-748 H) berkata: “Antara yang menunjukkan kekuatan
hafalan Imam al-Zuhri adalah beliau mampu menghafal al-Quran
hanya dalam masa 80 malam.*

3% Shams al-Din Muhammad b. Ahmad al-Dhahabi (1985), op. cit., j. 5, h. 336.
' Abii Hatim Mihammad b. Hibban al-Busti (1959), Mashahir ‘Ulama’ al-
Amsar, Bayrit: Dar al-Kutub al-‘Ilmiyyah, h. 66.
?2 Shams al-Din Muhammad b. Ahmad al-Dhahabi (1998), op. cit., j. 1, h. 84.

Masih banyak lagi pujian ulama terhadap ketokohan beliau.
Namun begitu, terdapat juga kritikan dan teguran daripada ulama Sunni
terhadap al-ZuhrT seperti:

e Sikap dermawan yang melampaui batas sehingga menyebabkan
beliau terpaksa berhutang.

e Hubungan erat dengan pemerintah. Pendirian ini tidak disenangi
oleh beberapa ulama hadis.

e Melakukan irsal, tadlis dan idraj dalam periwayatan hadis.

Menurut Syeikh Shukr Allah b. Ni‘mat Allah, kritikan tersebut
serius namun tidak mampu melunturkan kredibiliti dan ketokohan al-
Zuhri.? Kritikan dan teguran itu bukanlah mencemarkan maruah atau
meragui sifat amanah pada al-Zuhri kerana beliau memiliki sudut pandang
dan alasan yang tersendiri dalam melakukan perkara-perkara tersebut.

2. Kritikan Syiah dan Orientalis Terhadap Ibn Shihab al-Zuhri

Mengkritik tokoh atau perawi utama dalam satu-satu aliran memberi
impak besar kepada aliran tersebut. Musuh golongan Sunni seperti Syiah
dan Orientalis menjadikan dua perawi hadis yang utama iaitu Abu
Hurayrah r.h. (-59 H) dan al-Zuhrt sebagai sasaran serangan. Jika kritikan
itu berjaya, maka kesannya adalah sebahagian besar hadis-hadis yang
diriwayatkan oleh dua tokoh tersebut diragui, seterusnya akan
menjejaskan syariat Islam itu sendiri.

Tuduhan Syiah seperti Ahmad al-Ya‘qubi (-290 H)** dan
Orientalis seperti Ignaz Goldziher (-1921)°° terhadap al-Zuhri boleh
dirumuskan kepada aspek-aspek berikut:

33 Abu al-Qasim ‘Ali b. al-Hasan b. Hibat Allah Ibn ‘Asakir (1982), “al-Zuhri”
dalam Tarikh Dimashq t.q. Shukr Allah b. Ni‘mat Allah Qujani, Bayrit: Mu’assasah al-
Risalah, h. 14-15.

3 Beliau ialah Ahmad b. Abi Ya‘qiib Ishdq, seorang ahli sejarah dan geografi.
Beliau tinggal di Baghdad dan berfahaman Syiah. Lihat Ahmad b. Ab1 Ya‘qub b. Ja‘far
al-Ya‘qabi1 (2010), Tarikh al-Ya‘qibi, t.q.*Abd al-Amir Mahna, j. 2, Bayrit: Syarikat al-
A‘lami li al-Matbt‘at, h. 176-177 dan al-Zarkali (2002), op. cit., j. 1, h. 95.

% Ignaz Goldziher seorang Yahudi yang lahir di Székesfehérvar, Hungaria pada
22 Jun 1850. Dia adalah sarjana Barat yang pertama kali melakukan kajian tentang hadis.
Karyanya yang terkenal adalah berjudul Muhammedanische Studien (Studi Islam) yang
menjadi “kitab suci” para orientalis hingga kini. Lihat Ignaz Goldziher (1973), Muslim
Studies, t.q. C. R. Barber dan S. M. Stern, Britain: Suny Press, h. 46-47.

a. Al-Zuhri telah diperalatkan oleh khalifah-khalifah Bani Umaiyyah
untuk mencipta hadis bagi menyokong kerajaan dan menyerang
musuh mereka. Terdapat beberapa riwayat yang dianggap menyokong
tuduhan itu, namun riwayat tersebut tidak sahih atau diputar belit.*®

b. Al-Zuhri telah dilantik sebagai kadi oleh kerajaan Bani Umaiyyah.

Alasan-alasan yang dikemukakan tersebut tidak relevan untuk
membuat kesimpulan bagi meragui integriti yang ada pada al-Zuhri.
Hubungan baik dengan pemerintah tidak menjatuhkan amanah dan
kredibiliti seseorang ulama. Malah ia boleh dijadikan saranan untuk
menyampaikan kebenaran kepada khalifah tanpa perantaraan. Selain itu,
sikap tegas al-Zuhri terhadap khalifah telah dinyatakan dalam beberapa
riwayat.”’ Tidak adil bagi golongan Orientalis mengkritik al-Zuhri hanya
kerana beliau mempunyai hubungan yang erat dengan pemerintah.

Justeru, al-Zuhr1 kekal sebagai tokoh unggul ilmu hadis. Beliau
disanjung tinggi dalam kalangan ulama Ahli Sunnah. Bahkan mereka

% Contoh riwayat yang diputar belit ialah riwayat Ibn ‘Asakir dalam Tarikh
Dimashq yang menyebutkan bahawa al-Walid b. Ibrahim al-Umawi pernah datang
kepada al-ZuhrT sambil membawa lembaran hadis. Dia meminta kepada al-ZuhrT agar
memberikan keizinan kepadanya untuk meriwayatkan hadis yang ada dalam lembaran
yang dibawanya itu. Lalu al-ZuhrT membenarkannya tanpa ragu, sambil mengatakan:
“Siapa yang dapat memberitakan isi lembaran itu kepada tuan selain daripada saya.”
Goldziher menyatakan kisah ini seolah-olah al-Walid b. Ibrahim al-Umawl membawa
lembaran hadis-hadis palsu untuk diperakui oleh al-Zuhr1. Walhal, ini adalah bentuk ‘ard
al-munawalah antara murid yang membentangkan apa yang ditulis kepada gurunya.
Manakala contoh riwayat palsu adalah apa yang dinyatakan oleh Ahmad al-Ya‘qubt dan
dipetik oleh Ignaz Goldziher tentang ‘Abd al-Malik b. Marwan membina kubah batu
sebagai ganti kepada Kaabah. Menurut riwayat, ‘Abd al-Malik memperalatkan al-Zuhri
dengan memalsukan hadis tentang kelebihan Syam dan Masjid al-Aqsa. Kisah ini
ternyata bercanggah dengan fakta sejarah dan hanya al-Ya‘quibi, seorang penulis sejarah
bagi Kerajaan ‘Abbasiah sahaja yang menyebut tentangnya. Lihat Abl al-Qasim “Al1 b.
al-Hasan b. Hibat Allah Ibn ‘Asakir (1995), Tarikh Dimashq, t.q. ‘Amr b. Gharamah al-
‘Umrawr, j. 7, Bayrat: Dar al-Fikr, h. 247. Ignac Goldziher (1973), op. cit., j. 2, h. 47 dan
Ahmad b. Abt Ya‘qiib b. Ja‘far al-Ya“‘quib1 (2010), op. cit.,j. 2, h. 177-178.

37 Ibn < Asakir meriwayatkan bahawa Hisham b. ‘Abd al-Malik pernah bertanya al-
Zuhr1 tentang ayat surah al-Nir iaitu siapa individu yang membawa berita bohong itu.
Lalu al-ZuhrT menjawab: “Dia adalah ‘Abd Allah b. Ubayy b. Saliil.” Hisyam menjawab:
“Kamu berbohong, dia adalah ‘Alt b. Abt Talib.” Dengan marah, al-ZuhrT menempelak,
“Kamu katakan saya berbohong? Celakalah kamu! Demi Allah! Sekiranya ada suara
yang memanggil dari langit menyerukan bahawa Allah telah menghalalkan dusta,
nescaya saya tidak akan berdusta. Telah menceritakan kepada saya ‘Urwah b. al-Zubayr,
Sa‘id b. al-Musayyab, ‘Ubayd Allah b. ‘Abd Allah dan ‘Algamah b. Waqqas, semua
mereka daripada ‘Aishah bahawa individu yang membawa berita dusta itu ialah ‘Abd
Allah b. Ubayy. Lihat ‘Al1 b. al-Hasan b. Hibat Allah Ibn ‘Asakir (1995), op. cit., j. 55, h.
37.

bersepakat menerima ketinggian ilmu dan ketekunan sebagaimana yang
ditegaskan oleh al-Hafiz Ibn Haj ar.’®

PENGENALAN RINGKAS ZURARAH B. A‘'YAN

Perawi utama bagi Syiah pula ialah Zurarah b. A‘yan. Beliau ialah
Zurarah b. A‘yan b. Sansan al-Shaybani. Kunyah beliau ialah Abii Hasan
atau Abu ‘All. Dikatakan bahawa Zurarah adalah gelaran dan namanya
yang sebenar ialah ‘Abd Rabbih. Datuknya iaitu Sansan, seorang hamba
berbanSggsa Rom milik kabilah Bani Shayban. Zurarah tinggal di kota
Kifah.

Zurarah b. A‘yan dan saudara-saudaranya memiliki riwayat
daripada tiga tokoh utama Syiah iaitu Imam Abi Ja‘far Muhammad b.
‘AlT al-Baqir (-114 H), Imam Abi ‘Abd Allah Ja‘far b. Muhammad al-
Sadiq (-148 H) dan Misa b. Ja‘far al-Kazim (-183 H).** Menurut al-
Najashi (-450 H), Zurarah adalah seorang qari, faqih, ahli kalam, penyair
dan mahir dalam bidang sastera. Terkumpul dalam dirinya banyak
kemuliaan, kelebihan dan agama. Beliau bersikap benar dalam apa yang
diriwayatkan.*!

Beliau terkenal sebagai pemuka kumpulan al-Zarariyah, salah satu
cabang daripada puak pelampau Syiah.*? Zurarah meninggal dunia pada
tahun 150 H bersamaan 767 M.” Menurut al-Kha’i (1992), Zurarah

meninggal dunia dua bulan atau kurang selepas kematian Ja‘far al-Sadiq.**

* Ahmad b. ‘Al b. Hajar Abi al-Fadl al-Asqalani (1986), Taqrib al-Tahdhib.
Dimashq: Dar al-Rashid, h. 506.

* Muhammad b. al-Hasan Abi Ja‘far al-TasT (t.t), al-Fahrasat, t.q. Muhammad
Sadiq Ali Bahr al-Ulum, Najaf: al-Maktabah al-Murtadawiah, h. 74. Al-Zarkali (2002),
op. cit., j. 3, h. 43 dan ‘Abd al-Nabi al-Jaza’ir1 (1318H), Hawi al-Aqwal fi Ma ‘rifah al-
Rijal, j. 1, Qum: Riyad al-NasirT, h. 389.

0 Muhammad b. al-Hasan Abi Ja‘far al-Tast (t.t), op. cit., h. 74 dan Ihsan Ilaht
Zahir al-Bakistant (1979), op. cit. h. 174.

*I Ahmad b. ‘Ali b. Ahmad Abu al-‘Abbas al-Najashi (2010), Rijal al-Najashi,
Bayrut: Sharikah al-A‘lami, h. 172 dan ‘Abd al-Nabi al-Jaza’ir1 (1318 H), op. cit., j. 1, h.
389.

2 <Abd al-Qahir b. Tahir al-Baghdadi (1977), al-Farq Bayn al-Firaq, Bayrat: Dar
al-Afaq al-Jadidah, h. 52 dan al-Zarkali (2002), op. cit., j. 3, h. 43.

 Ahmad b. ‘Ali b. Ahmad al-Najashi (2010), op. cit.,h. 172 dan al-Zarkali
(2002), op. cit.,j. 3, h. 43.

* Al-Sayyid Abi al-Qasim al-Miasawi al-Khi'T (t.t), Mu jam Rijal al-Hadith, j. 8,
Najaf: Mu’assasah al-Imam al-Khii’1 al-Islamiyyah, h. 228.

1. Kedudukan Zurarah b. A ‘yan Dalam Periwayatan Syiah

Zurarah b. A‘yan diterima sebagai perawi utama dalam kalangan ulama
Syiah. Riwayatnya banyak dijadikan sandaran, sama ada dalam bidang
akidah, hukum-hakam, adab dan sebagainya. Zurarah dianggap tokoh
penting dalam kalangan Syiah kerana dia adalah perawi daripada tiga
imam Syiah.*’

Abu ‘Abd Allah Ja‘far al-Sadiq (-148 H) berkata: “Semoga Allah
merahmati Zurarah b. A‘yan, seandainya tidak ada Zurarah dan orang-
orang sepertinya, maka tidak akan tersisa hadis-hadis bapaku a.s.”*
Beliau juga menyatakan: “Tidak ada yang menghidupkan sebutan tentang
kami dan hadis-hadis ayahku melainkan Zurarah (-150 H), Abi Basir
Layth al-Muradi, Muhammad b. Muslim (-150 H) dan Burayd b.
Mu‘awiyah al-‘Ajli (-150 H). Seandainya tidak ada mereka berempat,
maka tidak ada seorang pun yang dapat istinbat daripada hal ini.
Merekalah penjaga agama dan kepercayaan ayahku atas apa yang
dihalalkan Allah dan yang diharamkan olehNya. Dan mereka terdahulu
kepada kami di dunia dan terdahulu kepada kami di akhirat.*’ Ja‘far (-148
H) juga berkata: “Wahai Zurarah, sesungguhnya nama kamu tersenarai
dalam kalangan nama penghuni syurga.”*

Al-Kishsh1 (-350 H) menegaskan bahawa terdapat ijmak dalam
kalangan ulama Syiah tentang kejujuran dan integriti pada perawi
terkemuka daripada Abu Ja‘far a.s (-114 H) dan Abu ‘Abd Allah a.s (148
H) dan penguasaan mereka dalam ilmu fiqah. Tambah beliau, para ulama
menyatakan bahawa enam orang antara mereka yang paling faqih adalah
Zurarah, Ma‘ruf b. Kharrabudh, Burayd, Abu Basir al-Asdi, Fudayl b.
Yasar, Muhammad b. Muslim al-Taifi.” Mereka berkata: “Yang paling
faqih antara mereka berenam adalah Zurarah.”*

Ibn Dawud al-Hill1 (-740 H) pula menyenaraikan Zurarah b. A‘yan
dalam kitabnya, Rijal Ibn Dawiud dalam bahagian pertama yang

 Ibid.

4 Muhammad b. al-Hasan Abu Ja‘far al-TusT (2006), Rijal al-Kishshi, t.q. Jawad
al-Fayyimi, Qum: Mu’assasah al-Nashr al-Islami, h.126.

*7 Ibid, 126-127.

* Ibid, 123.

* Muhammad b. ‘Ali al-Ha’iri (1403H), Jami‘ al-Ruwah, j. 2, Qum: Maktabah
Ayat Allah al-‘Uzma al-Mar‘ashi al-Najafi, h. 335 dan Muhammad b. al-Hasan al-
Hurral-‘Amilt (t.t), Wasail al-Shi‘ah, j. 20, Qum: Mu’assasah Ali al-Bayt li Ihya’ al-
Turath, h. 79.

memuatkan perawi-perawi yang terpuji.’® Ibn al-Mutahhar al-Hilli (726 H)
pula menyimpulkan bahawa walaupun terdapat riwayat yang mencela
Zurarah b. A‘yan, namun masih boleh diterima riwayatnya™' Al-Ha’iri (-
1100 H) dalam Jami‘ al-Ruwah menyimpulkan bahawa Zurarah sebagai
perawi yang thigah (dipercayai).>

Zurarah b. A‘yan banyak meriwayatkan ucapan dan khabar
daripada imam-imam Syiah. Al-Khii’'T menjelaskan bahawa keseluruhan
riwayat Zurarah dalam kitab-kitab hadis utama Syiah mencecah 2094
riwayat. Riwayatnya daripada Abi Ja‘far al-Baqir terdapat pada 1236 teks.
Manakala riwayat daripada Abu Ja‘far dan Abu ‘Abd Allah pada 82 teks.
Riwayatnya daripada Abtu ‘Abd Allah al-Sadiq sahaja terdapat pada 449
teks dan riwayatnya daripada salah seorang daripada dua imam tersebut
pada 56 teks.™

Rumusannya, tidak diragui lagi bahawa Zurarah memiliki
kedudukan yang istimewa sebagai perawi utama dan menjadi pegangan
bagi Syiah. Meskipun begitu, terdapat banyak riwayat daripada imam-
imam Ahli Bayt yang mencela dan melaknat Zurarah. Jika demikian,
bagaimanakah kedudukan sebuah aliran yang menjadikan tokoh
pentingnya seorang individu yang dicela dan dilaknat?

2. Zurarah b. A ‘yan Perawi Terlaknat dan Tercela

Ensiklopedia utama bagi perawi-perawi Syiah iaitu kitab Rijal al-Kishshi
memuatkan sejumlah riwayat daripada imam-imam Syiah yang
menggambarkan Zurarah b. A‘yan seorang perawi yang tercela. Malah,
celaan-celaan itu keras sehingga mencapai tahap takfir. Analisis riwayat
celaan terhadap Zurarah b. A‘yan boleh diklasifikasikan seperti berikut:

Jadual 1: Analisis Riwayat Celaan Terhadap Zurarah Dalam Kitab Rijal
al-Kishshi

No. | Al-Jarh (Jenis Celaan) Kitab Rijal al-Kissht
H No.
l. Laknat daripada imam Ja‘far al-Sadiq. 134 27
136 30
34

0 Al-Hasan b. ‘Ali b. Dawad al-Hilli (1972), Kitab al-Rijal, t.q. Muhammad
Sadiq Ali Bahr al-‘Uliim, Najaf: al-Matba‘ah al-Hayriyyah, h. 97.
! Al-Hasan b. Yisuf b. al-Mutahhar al-Hilli (1431 H), Khulasah al-Agqwal fi
Ma rifah al-Rijal, t.q. Jawad al-Qayytmi, Qum: Mu’assasah Nashr al-Faqahah, h. 152.
>> Muhammad b. ‘Ali al-Ha’iri(1403H), op. cit., j. 1, h. 342.
> Al-Sayyid Abii al-Qasim al-Miisawial-Khii'1 (t.t), op. cit.j. 8, h. 254.
60



Perawi Utama Sunni dan Syiah: Suatu Analisis Perbandingan Antara al-Zuhri dan
Zurarah

2. Lebih keji daripada Yahudi dan 144 60
Nasrani.™
3. | Mengkhianati Abii Ja‘far al-Bagqir. 142 52
4. | Pembuat bid‘ah tercela dan 133 23
kezaliman.” 24
135 29
136 34
137-138 38
5. Sengaja berdusta ke atas Ja‘far al- 131 17
Sadiq® 134 27
136 31
32
6. Sengaja melewatkan solat. 131 17
7. Ja‘far al-Sadiq mendedahkan 133 21
keburukan Zurarah dan berlepas diri 137 36
daripadanya. 138-139 40
139 42
144 59
61
62
8. | Mati dalam kesesatan tanpa iman. 136 33
143 56
9. Ja‘far al-Sadiq mengancam Zurarah 135 28
dengan neraka.
10. | Mencela Ja“far al-Sadigq. 133 21
135 27
142-143 54
143 55
12. | Melepaskan kentut pada janggut Ja‘far | 143-144 58
al-Sadiq.

> Misalnya, Abu ‘Abd Allah (-148 H) berkata kepada Aba Basir: “Wahai Abu
Basir, akan ada 12 orang yang tidak seorang pun yang membuat bidaah dalam Islam
setanding bidaah yang diadakan oleh Zurarah. Laknat Allah ke atasnya.” Ibid, h. 144.

> Misalnya, Abi ‘Abd Allah (-148 H) berkata: “Jangan kamu mempedulikannya.
Dan jika dia sakit janganlah kamu menziarahinya. Jika dia mati, janganlah kamu
menghadiri jenazahnya. Benar, Zurarah lebih buruk daripada Yahudi dan Nasrani dan
daripada orang yang mengatakan bahawa bersama Allah tiga daripada yang tiga.” /bid, h.
136.

%% Abii ‘Abd Allah (-148 H) berkata: “Dia berdusta ke atas diriku. Demi Allah, dia
telah berdusta ke atas diriku. Demi Allah, semoga Allah melaknat Zurarah. Semoga Allah
melaknat Zurarah. Semoga Allah melaknat Zurarah.” Lihat Muhammad b. al-Hasanal-
Tas1 (2006), op. cit., h. 134-135.

13. | Meragui status imam pada Mdusa al- | 139-140 44
Kazim. 140 45
140-141 46

141 47

48

49

14. | Menganggap pendapatnya lebih baik | 141-142 50

daripada athar. 142 51

Jumlah Riwayat Celaan 38

Sumber: Kitab Rijal al-Kishshi, perawi no. 63 (h. 123-145)

Dalam sumber yang lain, Ja‘far al-Sadiq juga pernah
mengancamnya dengan neraka kerana Dberiktikad bahawa beliau
mengetahui keadaan dirinya di akhirat kelak.’’ Sebagai tindak balas,
terdapat juga riwayat celaan Zurarah b. A‘yan terhadap Ahli Bayt.
Misalnya riwayat Zurarah melaknat Ja‘far al-Sadiq’® dan bersikap biadab
dengan melepaskan kentut pada janggut Ja‘far.”

7 Sufyan b. ‘Uyaynah meriwayatkan daripada Ibn al-Sammak, dia berkata: “Aku
ingin pergi menunaikan haji, maka Zurarah b. A‘yan iaitu saudara kepada ‘Abd al-Malik
b. A‘yan berkata kepadaku: “Jika kamu menemui Ja‘far b. Muhammad, maka sampaikan
salamku kepadanya dan katakan kepadanya, “khabarkan kepadaku adakah aku akan
berada di dalam syurga atau neraka?”. (Ibn al-Sammak) berkata: “Maka aku menemui
Ja‘far b. Muhammad dan aku berkata kepadanya: “Wahai putera Rasulullah, adakah tuan
mengenali Zurarah b. A‘yan?”. Beliau menjawab: “Ya, seorang rafidah yang keji”. (Ibn
al-Sammak) berkata: “Dia menyampaikan salam kepadamu dan bertanya “Adakah aku
akan masuk syurga atau di neraka?”. Beliau berkata “Maka khabarkan kepadanya bahawa
dia di dalam neraka.” Kemudian beliau berkata: “Tahukah kamu, dari mana aku
mengetahui dia rafidah? Sesungguhnya dia menganggap aku mengetahui yang ghaib.
Sesiapa yang menganggap ada orang yang mengetahui yang ghaib selain Allah, maka dia
telah kafir dan orang kafir berada di dalam neraka. Lihat Abt Yusuf Sufyan b. Ya‘qibal-
Fasawi (1981), al-Ma'rifah wa al-Tarikh, t.q. Akram al-‘Umarf, j. 2, Bayrat: Mu’assasah
al-Risalah, h. 672 dan Muhammad b. ‘Umar b. Miisa Abii Ja‘far al-‘Uqayli (1984), Kitab
al-Du‘afa’ al-Kabir, t.q. ‘Abd al-Mu‘tt Amin,j. 2, Bayrit: Dar al-Maktabah al-‘Ilmiyyah,
h. 96.

* Tbnu Muskan mendengar Zurarah berkata: “Semoga Allah merahmati Aba
Ja‘far. Ada pun Ja‘far, maka dalam hatiku terdapat laknat untuknya.” Lihat; Muhammad
b. al-Hasan al-Ts1 (2006), op. cit., h. 132-133.

% Al-Kishshi meriwayatkan bahawa Zurarah pernah bertanya Abd ‘Abd Allah
tentang lafaz tasyahhud. Maka, ‘Abti ‘Abd Allah berkata: “Attahiyyat wa as-salawat..”
Jawapan itu tidak memuaskan hati Zurarah. Dia mengulangi pertanyaan itu beberapa kali
pada waktu yang lain. Namun, jawapannya tetap sama. Lalu Zurarah berkata: “Maka
ketika saya keluar, saya membuang angin pada janggutnya. Lalu saya berkata: “Dia tidak
akan beruntung selamanya.” Muhammad b. al-Hasan Abu Ja‘faral-Tusi (2006), op. cit.,
h. 144-145.

Kontradiksi hukum sangat ketara dalam ilmu Rijal Syiah,

khususnya dalam memberikan kedudukan perawi, status riwayat dan
hadis-hadis mereka. Bagi menghadapi kritikan Ahli Sunnah, ulama Syiah
mengemukakan pendirian dan alasan berikut:

a.

Semua pujian adalah sahih dan semua celaan adalah daif.

Syiah tidak konsisten dalam menilai riwayat pujian dan celaan
terhadap Zurarah b. A‘yan. Misalnya penilaian mereka terhadap
perawi bernama Muhammad b. ‘Isa b. ‘Ubayd. Apabila dia
meriwayatkan pujian kepada Zurarah, maka riwayatnya diterima
tanpa analisa. Sebaliknya, celaan yang diriwayatkan olehnya pula
dianggap lemah. Tindakan ini oleh ‘Abd al-Nabt al-Jaza’ir1 (-1021 H)
dalam kitabnya, Hawi al-Agwal ketika memuji Zurarah yang
diriwayatkan oleh Abii ‘Abd Allah.*

Selain itu, al-Khi@i’'l menyenaraikan sekurang-kurangnya 22
riwayat yang memuji Zurarah dalam Mu jam Rijal al-Hadith. Beliau
menyimpulkan secara umum bahawa sejumlah riwayat-riwayat ini
adalah sahih.®' Sebaliknya, apabila al-Khdi’T menyenaraikan 35
riwayat yang mencela Zurarah, beliau mengkritik satu persatu sanad
riwayat tersebut. Tambah beliau, seandainya ia sahih sekali pun, ia
perlu ditakwilkan kerana faktor tagiyyah (berpura-pura).®* Justeru,
ternyata bahawa tindakan dan cubaan dilaksanakan bagi
mempertahankan perawi mereka dengan menggunakan metode yang
tidak ilmiah, berunsur prejudis dan berat sebelah.

Riwayat celaan perlu ditakwilkan kerana faktor tagiyyah.

‘Abd al-Nabi al-Jaza’ir1 (-1021 H) berpendapat bahawa selain menilai
riwayat celaan sebagai lemah, boleh juga riwayat-riwayat itu diterima.
Namun, ia perlu ditakwilkan dengan makna yang betul atau ia
berpunca daripada tagiyyah.” Buktinya, al-Kishshi (-350 H)
meriwayatkan dengan sanadnya bahawa Abu ‘Abd Allah menghantar
utusan kepada Zurarah b. Af‘yan, menjelaskan bahawa celaan
terhadapnya atas dorongan untuk menghindari Zurarah daripada
disakiti oleh musuh Syiah.**

69 < Abd al-Nabi al-Jaza’iri (1318 H), op. cit., j. 1, h. 393-394.
61 Al-Sayyid Abii al-Qasim al-Miisawi al-Khii’1 (t.t), op. cit., j. 8, h. 229-237.
%2 Ibid, j. 8, h. 237-253.
63 <Abd al-Nabi al-Jaza’iri (1318 H), op. cit., j. 1, h. 392.
 Muhammad b. al-Hasan al-TisT (2006), op. cit.,h. 127-129.

Syiah menggunakan riwayat tersebut untuk membela Zurarah
tanpa mengambil kira aspek periwayatan anak Zurarah iaitu ‘Abd
Allah yang berkemungkinan besar bermaksud untuk mempertahankan
bapanya.” Dalam hal ini, Syiah tidak memiliki jawapan mapan
terhadap riwayat laknat dan celaan kepada Zurarah selain faktor
tagiyyah. Malah, mereka sendiri tidak mampu mengemukakan kaedah
pemisah bagi membezakan antara ucapan yang mengandungi taqiyyah
dan tanpa tagiyyah.®® Jika kerana tagiyyah sekali pun, adakah celaan
perlu hingga melaknat dan mengkafirkannya? Mengapa Ja‘far al-
Sadiq perlu menggunakan tagiyyah dengan mencela penyokongnya
sedangkan beliau tokoh disegani dan dihormati oleh Ahli Sunnah?
Jika kerana tagiyyah sekali pun, mengapa Zurarah perlu bertindak
balas dengan berdusta di atas nama Ja‘far, mencelanya dan bertindak
tidak senonoh terhadapnya?

c. Menafikan kewujudan riwayat yang mencela Zurarah b. A‘yan dan
seumpamanya.

Sebahagian ulama Syiah kontemporari cuba menutup keaiban Syiah
dengan menafikan kewujudan riwayat yang mencela perawi-perawi
seperti Zurarah b. A‘yan, Muhammad b. Muslim, Mukmin al-Taq dan
lain-lain. Menurut Sharaf al-Din al-Miusawi, beliau telah cuba
meneliti riwayat celaan terhadap perawi-perawi utama mereka.
Keputusan akhir kajiannya menunjukkan bahawa riwayat itu tidak
berasas dan hanya rekaan musuh.®’

Ternyata penafian kewujudan riwayat yang mencela dan
melaknat Zurarah adalah percubaan yang sia-sia. Kitab-kitab Rijal
yang muktamad di sisi Syiah seperti al-Fahrasat dan Rijal al-Kishshi
karangan al-Tis1 (-460H) mengandungi berbelas riwayat yang
mencela Zurarah b. A‘yan. Dakwaan bahawa musuh telah campur
tangan pada kandungan sumber-sumber utama mereka hanya
menghilangkan kepercayaan pengikut kepada keaslian dan autentik
sumber itu.

% Nasir b. ‘Abd Allah b. ‘Ali al-Qafari (1428H), Mas alah al-Taqrib Bayn Ahl al-
Sunnah wa al-Shi‘ah, j.1, t.tp: Dar al-Taybah li al-Nashr wa al-Tawzi, h. 381.

% bid, j.1, h. 283.

%7 Sharaf al-Din ‘Abd al-Husayn al-Miisawi (t.t) ,op. cit., h. 533.

Menurut ulama Ahli Sunnah pula, Zurarah b. A‘yan seorang
perawi rdfidah tercela dan tersenarai dalam perawi-perawi yang lemah.®®
Diceritakan kepada Sufyan b. ‘Uyaynah (-198 H) bahawa Zurarah
meriwayatkan daripada Abu Ja‘far (al-Baqir) secara bertulis, lalu Sufyan
berkata: “Zurarah tidak pernah melihat Abu Ja‘far. Dia hanya mengutip
ucapannya sahaja.”® Pernyataan bahawa Zurarah melihat Abu Ja‘far
Muhammad b. ‘Ali juga dinafikan oleh Sufyan al-Thawri (-161 H).”
Tambahan pula, antara kaedah penting dalam ilmu al-Jarh wa al-Ta‘dil
ialah apabila terdapat pada seseorang perawi pujian dan kritikan, maka
hendaklah didahulukan kritikan sekiranya diperincikan sebabnya.”’
Justeru, Zurarah b. A‘yan dikritik dengan celaan yang serius pada aspek
akhlak dan kewujudan pemisah antara beliau dan imam Syiah itu sendiri.

Realitinya, Syiah tidak sesekali menerima kritikan Ahli Sunnah
terhadap perawi mereka. Namun, ulama mereka juga tidak menerima
riwayat-riwayat celaan daripada imam-imam, sedangkan imam pada
iktikad mereka adalah maksum. Justeru, kebenaran sukar dicari dalam
periwayatan Syiah dan mazhab mereka dibina menurut hawa nafsu ulama
dan perawi yang tercela.””

RUMUSAN PERBANDINGAN

Berdasarkan maklumat tentang latar belakang Ibn Shihab al-Zuhri dan
Zurarah b. A‘yan serta kedudukan mereka dalam aliran masing-masing,
penulis berusaha untuk membandingkan kedua-dua tokoh tersebut
berdasarkan aspek-aspek berikut:

% Muhammad b. ‘Umar al-‘Uqayli (1984), op. cit., j. 2, h. 96 dan Shams al-Din
Muhammad b. Ahmad b. ‘Uthman al-Dimashqt al-Dhahabi (1967), Diwan al-Du‘afa’ wa
al-Matritkin, t.q. Hammad b. Muhammad al-Ansari. Makkah: Maktabah al-Nahdah al-
Hadithah, h. 143.

8 <Abd al-Rahman b. Muhammad b. Idris Ibn AbT Hatimal-Razi (1952), al-Jarh
wa al-Ta‘dil, j. 1, Bayrat: Dar Thya’ al-Turath al-‘Arabi, h. 37 dan Ahmad b. ‘Al b. Hajar
Abi al-Fadl al-“Asqalani (2002), Lisan al-Mizan, t.q. ‘Abd al-Fattah Abu Ghuddabh, j. 3,
Bayrut: Dar al-Basha’ir al-Islamiyyah, h. 496.

" Shams al-Din Aba ‘Abd Allih Muhammad b. Ahmad b. ‘Uthman al-Dhahabi
(1963), Mizan al-I°‘tidal fi Nagd al-Rijal, j. 2, Bayrut: Dar al-Ma‘rifah, h. 70.

"' Mugbil b. Hadi al-Wadi‘T (2004), Al-Mugtarah fi Ajwibah Ba‘d As’ilah al-
Mustalah, Sana‘a: Dar al-Athar li al-Nashr wa al-Tawzi', h. 186.

> Nasir b. ‘Abd Allah b. ‘Ali al-Qafari (1414 H), Usiil Madhhab al-Shi‘ah al-
Imamiyyah al-Ithnay ‘Ashariyyah: ‘Ard wa Naqd, j. 1, t.tp: t.p, h. 383.

1.

Peringkat zaman: Al-Zuhr1 dan Zurarah berada pada zaman yang
hampir sama iaitu antara tahun 50 hingga 150 H. Mereka berdua hidup
sekitar 80 tahun.

Sumbangan dan peranan dalam aliran: Al-Zuhri meninggalkan jasa
dan sumbangan yang sangat besar dalam bidang hadis. Beliau adalah
tokoh pertama yang menyusun dan menulis hadis dengan perintah
Khalifah ‘Umar b. ‘Abd al-‘Aziz. Sebanyak 2200 hadis diriwayatkan
oleh al-Zuhri, 90 daripadanya hanya melalui farig beliau. Beliau
memiliki skala periwayatan hadis yang luas di pelosok Tanah Arab
dan melahirkan ramai ilmuan besar dalam bidang hadis. Al-Zuhri
antara tokoh yang giat berkempen ke arah periwayatan hadis bersama
sanadnya. Malah, kebanyakan sanad yang diiktiraf paling sahih adalah
melalui jalur periwayatan al-Zuhri. Zurarah pula dianggap perawi
utama dan dipercayai kerana memiliki banyak riwayat daripada tiga
imam utama Syiah, iaitu al-Baqir, Ja‘far al-Sadiq dan al-Kazim, tiada
sumbangan lain yang direkodkan dalam ilmu periwayatan Syiah.

Kedudukan dari segi al-Jarh wa al-Ta dil: Ahli Sunnah bersepakat
mengiktiraf dan menyanjung tinggi kedudukan al-Zuhri, sama ada
pada ilmu dan peribadinya. Tiada sebarang riwayat yang mencela
beliau, melainkan daripada Syiah, diikuti oleh Orientalis. Sementara
itu, terdapat banyak riwayat yang memuji Zurarah. Namun, berbelas
riwayat yang melaknat, mencela peribadi dan akhlaknya daripada
imam-imam Syiah sendiri. Dia seorang perawi yang lemah menurut
Ahli Sunnah. Jika ini keadaan perawi utama, bagaimana halnya
dengan perawi-perawi yang lain?

Taburan riwayat dalam Kkitab-kitab utama: Dalam al-Kutub al-
Sittah, terdapat 1415 hadis yang diriwayatkan oleh al-Zuhr1. Manakala
bilangan riwayat Zurarah dalam kitab-kitab utama Syiah berjumlah
2094 riwayat.

Oleh yang demikian, segala usaha untuk meragukan umat Islam

terhadap hadis Nabi S.A.W dengan menimbulkan keraguan terhadap
perawi utama Ahli Sunnah iaitu Ibn Shihab al-Zuhr1 adalah sia-sia. Pada
sudut lain, Ahli Sunnah perlu berusaha membongkar kedudukan perawi-
perawi Syiah, sebagai pembuktian bahawa Syiah tidak dibina di atas al-
Quran dan Sunnah, malah dengan asas hawa nafsu yang disaluti dengan

tagiyyah.

KESIMPULAN

Daripada perbincangan tentang Ibn Shihab al-ZuhrT dan Zurarah b. A‘yan,
dapat disimpulkan bahawa kedudukan perawi utama bagi sesuatu aliran
amatlah penting. Perawi utama akan menjadi sasaran serangan pihak
musuh, dengan tujuan menimbulkan keraguan terhadap apa yang
disampaikan. Justeru, Syiah dan Orientalis membuat tuduhan palsu
terhadap Ibn Shihab al-Zuhr bagi menimbulkan keraguan dalam kalangan
Ahli Sunnah. Dalam pada itu, kitab Rija/ mereka merekodkan banyak
riwayat daripada para imam mereka yang mencela perawi utama mereka
iaitu Zurarah b. A‘yan. Ulama mereka tidak memiliki jawapan konkrit
bagi membelanya, melainkan ia adalah kerana faktor fagiyyah. Selain
memiliki kepincangan dalam akidah, Syiah juga tidak memiliki metode
penilaian riwayat yang kukuh sebagaimana Ahli Sunnah.

